
     Sardoba - so`zi fors tilidan olingan bo`lib, sard (sovuq), ob (suv) 

so`zlaridan yasalgan. Bu nomning o`zidayoq  mazkur inshoot suvni saqlash 

uchun xizmat qilganligini bildiradi.Tumanimizda mavjud Bo`zachi hamda 

Qorovulbozor sardobalari aynan Abdullaxon II davrida qurilgani, ya`ni 

XVI asrga mansubligi yaqinda olimlar o`tkazgan tekshirishlarda 

tasdiqlangan. Sardobalar Qorovulbozor shahridagi chuchuk ichimlik 

suvini yigʻish, saqlash va undan foydalanishga moʻljallangan gidrotexnik 

inshoot hisoblangan. Ma`lumki, bundan 2,5 ming yil ilgari Sharq bilan 

G`arbni bog`lagan savdo yo`liga asos solingan. Ilmiy manbalardan u 

“Buyuk ipak yo`li” deb yuritiladi. Bu savdo yo`li qadimgi Xitoyning 

Dan`xuan shahridagi ikki asosiy janubiy hamda shimoliy qismlarga 

ajratilgan. Uning shimoliy qismi Markaziy Osiyo hududidan o`tgan. Bu 

savdo bepayon cho`li – sahrolarga to`g`ri kelardi. Yer osti suvlarining 

yo`lning aksariyat qismi ketishi va qurib qolishi tufayli yo`lovchini suv 

tanqisligi muammosi doimiy qiynab kelgan.Ayniqsa jazirama oylarida bu 

muammo juda o`tkirlashgan. Bu kishilarni cho`llardagi qor va 

yomg`irlarning chuchuk suvlaridan foydalanishga majbur etgan. Suvdan 

samarali foydalanishga intilish ajdodlarimizni sardobaga o`xshash 

inshootlarni barpo etishga undadi, bu inshootdagi suvning yerga singishini 

kamaytirish choralari ko`rilib, suvning bug`lanishini kamaytirish 

maqsadida bunday hovuzlarning usti yopilgan. Buxoro – Qarshi karvon 

yo`li bo`yida beshta Sardoba : Qo`sh , Bo`zachi, Qaqir, Buzurg va 

Qorovulbozor sardobalari haqida ma`lumotlar tarixiy manbalarda 

uchraydi.Hozirgi kunda Qorovulbozor hamda Bo`zachi sardobalari 

(“O`zbekiston” jamoa xo`jaligining 5-brigadasi chegarasida) saqlanib , 

qolganlari 20-30 – yillarda buzulib, talon-taroj qilingan. Qorovulbozor  

sardobasi  shahar markaziga yaqin, Sardobaning 3 ta darvozasi bor. 

Hovuzning kengligi 16 metr atrofida, chuqurligi 8 metrdan ko`proq. 

Gumbazning balandligi 6,4 metr. Aylana shaklidagi hovuz va uning ustini 

yopib turuvchi gumbaz shaklida qurilgan bu sardobaning darvozalaridan 

tashqari suv tushishi uchun mo`ljallangan maxsus teshiklar va tepasida 

aylana shaklidagi tuynuk mavjud. Shuningdek, sardoba hovuzidan suv 

olish uchun mo`ljallab qoldirilgan maxsus kirish joyi ham bor. Sardoba 

27x27, 28x5,6 sm hajmdagi to`rtburchak g`isht bilan ganch tuprog`I 

qorishmasidan qurilgan. Bo`zachi sardobasi Qorovulbozor sardobasidan 

ancha kichik. Ular orasidagi masofa 17 km.ga yaqin.Tuzilishi jihatidan 

ancha ixcham bo`lgan bu inshootning uchta deraza va kirish joyi bor. 

Diametri 13 metrga teng.Ayni paytda hovuzi ko`milgan. Sardoba 

darvozalaridan tashqari, suv tushishi uchun moʻljallangan maxsus teshiklar 

va gumbazida bir nechta tuynuklar mavjud. Bino ganch qorishmasi va 

pishiq gʻishtdan qurilgan. Gʻishtlar ustiga saksovul bilan qo'shib 



yondirilgan koʻmir qatlami yozilib, uning ustiga uch qavat tuya junidan 

tayyorlangan kigiz, soʻng pardozlangan uch qavat mol terisi yopilgan, 

uning ustidan gʻisht terilgan va ganch bilan suvab tashlangan. 

             Gʻishtlar ustiga saksovul bilan qo'shib yondirilgan koʻmir qatlami 

yozilib, uning ustiga uch qavat tuya junidan tayyorlangan kigiz, soʻng 

pardozlangan uch qavat mol terisi yopilgan, uning ustidan gʻisht terilgan 

va ganch bilan suvab tashlangan. Bu holat bir necha marta takrorlangan. 

Bunda saksovul suvni tuzlardan tozalashda filtr vazifasini bajargan boʻlsa, 

ganch, pishiq gʻisht va mol terisi suvning yerga ko'p miqdorda singib 

ketishidan himoya qilgan. 

 

                 
 

               Davlat muhofazasiga olingan Qorovulbozor sardobasida  2018—

2019-yillarda respublika byudjet mablagʻlari hisobidan konservatsiya, 

restavratsiya va obodonlashtirish kabi ishlar olib borilgan.  

              Bugungi kungacha yetib kelgan. Qorovulbozor sardobasi, 

Bo`zachi sardobalari bizga tarixning inoyati. Bu noyob va nodir 

yodgorliklarni asrab-avaylash, ularni kelgusi avlodga meros sifatida 

qoldirish bugungi avlod uchun ham farz, ham qarz.  

